
JABATAN PERHILITAN

BH 140222

PERHILITAN
sahkan ada
harimau

di Cameron
Highlands

Jabatan Per

Hidupan Liar dan Taman Negara
(PERHILITAN) Pahang meng-
esahkan ada harimau di Came-
ron Highlands seperti mana dak-
waan tular dalam media sosial,
susulan penemuan tapak kaki
haiwan itu.

Pengarah  PERHILITAN Pa.
hang, Rozidan Md Yasin, berkata
pihaknya menerima aduan ber-
hubung perkara itu, Khamis lalu,
dan hasil siasatan menemukan
kesan tapak kakl terbabit kira-ki-
ra satu kilometer dari perkam-
pungan Orang Asli Kampung Ubi
di situ.

“Pemantauan di lokasi kejadi-
an serta kawasan sekitar sedang
dijalankan kakitangan PERHILI-
TAN Pahang dan Perak.

“Pemantauan diteruskan bagi
memastikan harimau itu kem-
bali ke habitatnya dan tiada an-
caman kepada penduduk,” kata-
nya ketika dihubungi, semalam.

Rozidan mengulas mengenal
rakaman video berdurasi 25 saat
yang tular menunjukkan haiwan
itu berada di kawasan semak di-
dakwa di Cameron Highlands.

Ia adalah video kedua berkai-
tan kelibat harimau selepas vi-
deo pertama berdurasi 17 saat
tular pada 5 Februari lalu yang
dikatakan berlaku di Jalan Sim-
pang Pulai-Cameron Highlands.

Bagaimanapun, pada 7 Febru-
ari lalu, Setiausaha Kerajaan Pa-
hang, Datuk Seri Dr Sallehuddin
Ishak dalam satu kenyataan me-
maklumkan, hasil pemeriksaan
oleh Unit Harimau, PERHILI-
TAN Perak, mendapati lokasi se-
benar harimau itu ialah di La-
dang Agroto, Perak, berhampi-
ran Hutan Simpan Bukit Tapah,
Perak. BERNAMA

@® pihak kami terima
aduan berhubung
perkara itu, Khamis
lalu dan hasil siasatan
menemukan kesan
tapak kaki terbabit
kira-kira satu
kilometer dari
kampung Orang Asli
Kampung Ubi§h

Rozidan

